
Коррупцияга ҳамда жиноий 
даромадларни легаллаштиришга қарши 

курашиш соҳаларида электрон 
маълумотлар базасини юритиш тартиби 

тўғрисида низомни тасдиқлаш ҳақида

Ўзбекистон Республикаси Президентининг 2024 йил 21 июндаги "Аҳоли ва давлат хизматчиларининг коррупцияга қарши курашиш соҳасидаги билимларини узлуксиз ошириш тизимини жорий қилиш чора- тадбирлари тўғрисида” ПҚ-228-сонли Қарори ижросини таъминлаш мақсадида, Ўзбекистон Республикаси Бош прокурорининг 2023 йил 13 январдаги 273-сонли буйруғи билан тасдиқланган Ўзбекистон Республикаси Ҳуқуқни муҳофаза қилиш академиясининг Уставининг 16-бандига мувофиқ
БУЮРАМАН:

1. Аҳоли ва давлат хизматчиларининг коррупцияга ҳамда жиноийдаромадларни легаллаштиришга қарши курашиш соҳасидаги билимларини узлуксиз ошириш тизимини самарали йўлга қўйиш мақсадида коррупцияга ҳамда жиноий даромадларни легаллаштиришга қарши курашиш соҳасида эришилган ютуқлар, миллий ва хорижий тажриба, илмий, услубий ва амалий ишланмалар бўйича электрон маълумотлар базасини юритиш ишлари тўлақони йўлга қўйилсин.
2. "Коррупцияга қарши курашиш виртуал академияси” электронплатформасида коррупцияга ҳамда жиноий даромадларни легаллаштиришга қарши курашиш соҳаларида электрон маълумотлар базасини юритиш тартиби тўғрисида Низом (кейинги ўринларда - Низом) иловага мувофиқтасдиқлансин.



3. Академиянинг Таҳририй нашриёт бўлими (Д.Нодиров) Ахборот- коммуникация технологиялари ва ахборот хавфсизлигини таъминлаш бўлими (Б.Ғиёсов), Ўқув-услубий бошқарма (А.Одинаев), Илмий инновацион тадқиқотларни мувофиқлаштириш ва илмий ходимларни тайёрлаш маркази (Ш.Шайзаков), Бухгалтерия ва режа-молия бўлими 
(Н.Хакимов), Коррупцияга қарши курашиш илмий-таълим маркази 
(Х.Турсунбеков), Иқтисодий жиноятларга ва жиноий даромадларни легаллаштиришга қарши кураш кафедраси (З.Хатамов) ва бошқа таркибий тармоқлар билан биргаликда коррупцияга ҳамда жиноий даромадларни легаллаштиришга қарши курашиш соҳаларида эришилган ютуқлар, миллий ва хорижий тажриба, илмий, услубий ва амалий ишланмалар бўйича электрон маълумотлар базасини мазкур Низом асосида самарали йўлга қўйиш бўйича зарур ташкилий тадбирларни амалга ошириб борсин.

4. Мазкур буйруқ Академиянинг барча ходимлари таништирилсин.
5. Буйруқ ижросини назорат қилиш Академия бошлиғининг ўринбосари М.М.Мамасиддиқов зиммасига юлкатилсин.

Академия бошлиғининг 
биринчи ўринбосари 

адлия катта маслаҳатчиси Е.В.Коленко

I



Ҳуқуқни муҳофаза қилиш академиясининг 2024 йил 16 октябрдаги 80-Т-сонли буйруғигаИЛОВА
Коррупцияга ҳамда жиноий даромадларни легаллаштиришга 
қарши курашиш соҳаларида электрон маълумотлар базасини 

юритиш тартиби тўғрисида
НИЗОМ

I. Умумий қоидалар1. Коррупцияга ҳамда жиноий даромадларни легаллаштиришга қарши курашиш соҳаларида электрон маълумотлар базасини юритиш тартиби тўғрисида Низом (кейинги ўринларда - Низом деб юритилади) ушбу соҳаларда миллий ва хорижий тажриба, илмий, услубий ва амалий ишланмалар, эришилган ютуқлар бўйича электрон маълумотлар базаси (кейинги ўринларда - Электрон маълумотлар базаси деб юритилади)нинг вазифалари ва ташкилий асосларини белгилайди.2.Электрон маълумотлар базаси Ҳуқуқни муҳофаза қилиш академияси (кейинги ўринларда - Академия деб юритилади)нинг "Коррупцияга қарши курашиш виртуал академияси" (кейинги ўринларда - Виртуал академия деб юритилади) лойиҳаси таркибида фаолият кўрсатади.3. Коррупцияга ҳамда жиноий даромадларни легаллаштиришга қарши курашиш соҳаларида миллий ва хорижий тажриба, илмий, услубий ва амалий ишланмалар, эришилган ютуқлар бўйича электрон маълумотлар базаси (кейинги ўринларда - Электрон маълумотлар базаси деб юритилади)даги ахборотлар электрон маълумот шаклида юритилади.4. Электрон маълумотлар базаси электрон шаклда тақдим этилган, кўп фойдаланиладиган тарзда тақсимланган турли электрон маълумотлар ва ахборот-кутубхона ресурсларини тўплаш, сақлаш ва улардан фойдаланишни амалга оширади.5. Электрон маълумотлар базасидан фойдаланиш қоидалари ушбу Низом билан белгиланади.
II. Электрон маълумотлар базасининг 

вазифалари ва функциялари6. Электрон маълумотлар базасининг асосий вазифалари:коррупцияга ҳамда жиноий даромадларни легаллаштиришга қарши курашиш соҳаларида фойдаланувчиларга тақдим этиш қийин бўлган ёки чекланган электрон маълумотлар ва ахборот-кутубхона ресурсларидан фойдаланишни таъминлаш;



барча фойдаланувчилар учун коррупцияга ҳамда жиноий даромадларни легаллаштиришга қарши курашиш соҳаларидаги электрон шаклда мавжуд бўлган электрон маълумотлар ва ахборот-кутубхона ресурсларидан фойдаланишни таъминлаш;коррупцияга ҳамда жиноий даромадларни легаллаштиришга қарши курашиш соҳаларида катта ҳажмли ахборот билан ишлашда фойдаланувчиларга шарт-шароитлар яратиш;хизмат кўрсатишнинг сифати ва тезкорлигини ошириш, талабалар, тадқиқотчилар, профессор-ўқитувчилар, давлат хизматчилари, соҳа мутахассислари ҳамда аҳолининг турли қатламлари (кейинги ўринларда - фойдаланувчилар]га Электрон маълумотлар базасидаги ресурсларни тақдим этиш ҳисобига Академия хизматлари рўйхатини кенгайтириш;электрон маълумотлар ва ахборот-кутубхона технологияларини модернизация қилиш;Электрон маълумотлар базасининг ресурсларини жаҳон ахборот маконига интеграциялаш;Электрон маълумотлар базаси ресурсларини узоқ муддат сақлаш.7. Электрон маълумотлар базасининг асосий функциялари:маълумотлар базасини яратиш учун коррупцияга қарши курашиш ҳамда жиноий даромадларни легаллаштиришга қарши курашиш соҳаларига оид маълумотларни тўплаш ва қайта ишлаш;тўлиқ матнли ҳужжатларни кўчиришнинг кенгайтирилган имкониятлари билан биргаликда излашнинг кучли тизимини яратиш;Электрон маълумотлар базаси ресурсларини электрон шаклда рақамлаш;Электрон маълумотлар базаси ресурсларининг электрон шакли ҳолатини ахборот ва телекоммуникация технологияларидаги ўзгаришларга мослаштиришни таъминлаш;коррупцияга ҳамда жиноий даромадларни легаллаштиришга қарши курашиш соҳаларига оид маҳаллий ва хорижий ҳуқуқий ҳамда ахборот- таҳлилий электрон нашрларга мунтазам обунасини таъминлаш, А.Навоий номидаги Ўзбекистон Миллий ахборот-кутубхонасининг электрон ахборот- кутубхона фондига ва етакчи хорижий ахборот-кутубхона ресурслари фондлари тармоғига уланишини ва интеграция қилинишини таъминлаш;фойдаланувчилар, шу жумладан Виртуал академия тингловчилари учун коррупцияга қарши курашиш соҳасида билим олиш ва малака ошириш учун зарур ахборот ва ресурслардан фойдаланиш имкониятини яратиш;



коррупцияга ҳамда жиноий даромадларни легаллаштиришга қарши курашиш соҳаларида эришилган ютуқлар, миллий ва хорижий тажриба, илмий, услубий-амалий ишланмалар ва илмий-тадқиқот ишлари бўйича электрон маълумотлар базасини муаллифлик ҳуқуқларига риоя қилган ҳолда юритиш;тадқиқотчилар, профессор-ўқитувчилар, академик доиралар вакилларининг тадқиқот маҳсулотларини оммалаштиришга кўмак кўрсатиш;рақамлаштирилган ресурслар (дарсликлар, ўқув, амалий, услубий қўлланмалар, монографиялар, илмий диссертациялар, мақолалар ҳамда бошқа адабиёт ва материаллар]га ишлов беришни амалга ошириш.
III. Электрон маълумотлар базасининг 

ахборот-кутубхона фондини шакллантириш8. Электрон маълумотлар базасининг электрон ахборот ресурслари фонди қуйидагилар ҳисобига тўлдирилади:харид қилиш (китоб савдоси ташкилотлари, нашриётлар ва электрон нашрлар ва ҳужжатларни етказиб берувчи ташкилотлар, шу жумладан тижорат ташкилотлари орқали ҳамда ахборот ресурсларига эга бўлган хусусий шахслардан);обуна бўлиш, шу жумладан маҳаллий ва хорижий ҳуқуқий ҳамда ахборот-таҳлилий электрон нашрларга мунтазам обунасини таъминлаш (даврий нашрларни тарқатадиган ташкилотлар орқали);айирбошлаш (халқаро ва ахборот-кутубхоналараро китоб айирбошлаш йўли билан);бепул олиш, шу жумладан нашрлар ва бошқа ахборот-кутубхона ресурсларини ҳадя сифатида қабул қилиш (ўзининг электрон ахборот- кутубхона ресурслари, Академия таркибий тармоқлари материаллари).электрон ахборот-кутубхона фондлари (шу жумладан Алишер Навоий номидаги Ўзбекистон Миллий кутубхонаси)га ва етакчи хорижий ахборот- кутубхона ресурслари фондларига уланиш;муаллифлик ҳуқуқига риоя қилган ҳолда коррупцияга қарши курашиш ҳамда жиноий даромадларни легаллаштиришга қарши курашиш соҳаларида Академия ва бошқа таълим, илмий-тадқиқот муассасалари профессор-ўқитувчилари, тадқиқотчилари томонидан тайёрланган дарсликлар, ўқув материаллари, тадқиқот ишлари ва бошқа илмий маҳсулотларидан фойдаланиш.9. Электрон маълумотлар базасининг электрон маълумотлари ва ахборот-кутубхона фонди қуйидагиларни ўз ичига олади:



Академиянинг фондларида мавжуд бўлган барча электрон маълумотлар ва ахборот-кутубхона ресурслари тўғрисида ахборот мавжуд бўлган электрон каталог;коррупцияга ҳамда жиноий даромадларни легаллаштиришга қарши курашиш соҳаларида амалга оширилган тадбирлар, юртимизда ва хорижий ҳамда халқаро даражадаги ушбу соҳада содир бўлган янгиликлар;Виртуал академияда ҳамда хорижий ва халқаро даражадаги таълим олиниши мумкин бўлган платформалар ҳақидаги маълумотлар;дарсликлар, ўқув, амалий, услубий қўлланмалар, монографиялар, илмий диссертациялар, мақолалар ҳамда бошқа адабиёт ва материаллар;босма нашрларнинг электрон версиялари, шу жумладан Академия ва бошқа таълим, илмий-тадқиқот муассасалари нашрларининг электрон версиялари;Электрон маълумотлар базаси ресурсларини электрон шаклга ўтказиш жараёнида Академия томонидан ташкил этиладиган ижтимоий- иқтисодий, илмий-таълим, маданий-тарихий ва ўқув хусусиятига эга бўлган электрон ахборот-кутубхона ресурслари.коррупцияга ҳамда жиноий даромадларни легаллаштиришга қарши курашиш соҳаларидаги миллий ва хорижий давлатлар ҳақидаги маълумотлар (қонунчилик ҳужжатлари, институционал тизими, халқаро ҳамкорлик, халқаро рейтинг ва индекслардаги натижалар ва бошқа);коррупцияга ҳамда жиноий даромадларни легаллаштиришга қарши курашиш соҳаларида фаолият кўрсатувчи халқаро ва минтақалараро ташкилотлар ва улар томонидан қабул қилинган халқаро ҳужжатлар (Конвенциялар, шартномалар, қўлланмалар ва бошқалар);электрон, шу жумладан маҳаллий ва хорижий ҳуқуқий ҳамда ахборот- таҳлилий электрон нашрлар ва ҳужжатларни етказиб берувчи турли ташкилотлардан олинган электрон нашрлар ва ҳужжатлар ҳамда электрон ахборот-кутубхона фондлари ва етакчи хорижий ахборот-кутубхона ресурслари фондлари;коррупцияга ҳамда жиноий даромадларни легаллаштиришга қарши курашиш соҳаларидаги ахборот таҳлилий маълумотлар, статистикалар (рақамли ва инфографика кўринишида);коррупцияга ҳамда жиноий даромадларни легаллаштиришга қарши курашиш соҳаларида тайёрланган видео, кинофильмлар, кўрсатувлар.
IV. Электрон маълумотлар базаси ресурсларини тайёрлаш ва қайта 

ишлашга қўйиладиган умумий талаблар10. Электрон маълумотлар базасидаги ахборот ресурслари қонунчиликда тавсия этилган форматларга мувофиқ тайёрланиши ва архивлаштирилиши керак.



П.Электрон маълумотлар базаси ресурслари исталган электрон манбаларда қабул қилинади.Интернет (Интранет) тармоғида Электрон маълумотлар базаси жойлашганлигини кўрсатувчи ҳаволани (тармоқли манзил), Виртуал акадамия платформаси, Ўзбекистон Республикаси Бош прокуратураси ва Коррупцияга қарши курашиш агентлиги веб-саҳифаларида келтиришга йўл қўйилади.12. Электрон маълумотлар базаси манбалари ва ресурсларнинг ўзи компьютер вирусларидан ҳоли бўлиши керак.13. Электрон маълумотлар базаси ресурсларини электрон каталогга узатиш илова қилинадиган ҳужжат асосида Академиянинг тегишли таркибий бўлинмалари томонидан амалга оширилади.14. Маълумотларни қайта ишлаш технологиясига доир масалалар Академиянинг ички тартибга солиш ҳужжатлари билан тартибга солинади.
V. Электрон маълумотлар базаси ресурсларини 

жойлаштириш ва сақлаш15.Электрон маълумотлар базаси Академиянинг серверларида жойлаштирилади.16. Электрон маълумотлар базаси ресурсларини сақлаш, зарарли дастурий таъминлашдан ва рухсат берилмаган нусха кўчиришдан ҳимоя қилиш тармоқнинг умумий хавфсизлик механизмлари билан таъминланади.Мазкур бандда кўрсатилган ишларни Академиянинг Ахборот- коммуникация технологиялари ва ахборот хавфсизлигини таъминлаш ҳамда Таҳририй-нашриёт бўлимлари томонидан амалга оширилади.
VI. Электрон маълумотлар базаси фаолиятини ташкил этиш17. Электрон маълумотлар базаси ишига раҳбарлик қилиш Таҳририй- нашриёт бўлимининг Ахборот-ресурс маркази томонидан амалга оширилади.18. Таҳририй-нашриёт бўлими бошлиғи:Электрон маълумотлар базаси ишини мувофиқлаштиради;Академиянинг Коррупцияга қарши курашиш илмий-таълим маркази, Иқтисодий жиноятларга ва жиноий даромадларни легаллаштиришга қарши кураш кафедраси, Ўқув-услубий бошқармаси, Илмий-инновацион тадқиқотларни мувофиқлаштириш ва илмий ходимларни тайёрлаш маркази билан биргаликда электрон ахборот-кутубхона ишини ташкил этади, режалаштиради ва назорат қилади, бошқа ахборот-кутубхона муассасаларининг электрон ахборот-кутубхоналари билан ўзаро ҳамкорликни амалга оширади;



Электрон маълумотлар базаси иши учун масъул бўлган ходимларнинг малакасини ва касбий савиясини ошириш учун шарт-шароитлар яратади.19. Коррупцияга қарши курашиш илмий-таълим маркази Электрон маълумотлар базасининг коррупцияга қарши курашиш соҳасига доир қисмини ахборот ресурслари билан таъминлашга масъул бўлиб, ушбу соҳада ташкилий чора-тадбирларни амалга оширади.20. Иқтисодий жиноятларга ва жиноий даромадларни легаллаштиришга қарши кураш кафедраси Электрон маълумотлар базасининг жиноий даромадларни легаллаштиришга қарши курашиш соҳасига доир қисмини ахборот ресурслари билан таъминлашга масъул бўлиб, ушбу соҳада ташкилий чора-тадбирларни амалга оширади.21. Ўқув-услубий бошқармаси Электрон маълумотлар базасининг ўқув материаллари, шу жумладан дарсликлар, ўқув, амалий, услубий қўлланмалар ва бошқа адабиёт ва материаллар билан таъминлашга масъул бўлиб, ушбу соҳада ташкилий чора-тадбирларни амалга оширади.22. Илмий-инновацион тадқиқотларни мувофиқлаштириш ва илмий ходимларни тайёрлаш маркази Электрон маълумотлар базасининг ўқув материаллари, шу жумладан монографиялар, илмий диссертациялар, илмий мақолалар ҳамда ушбу соҳадаги адабиёт ва материаллар билан таъминлашга масъул бўлиб, ушбу соҳада ташкилий чора-тадбирларни амалга оширади.
VII. Электрон маълумотлар базасини молиялаштириш ва тушган 

маблағларни йўналтириш23. Академия, бошқа таълим ва илмий-тадқиқот муассасалари изланувчи-тадқиқотчилари, профессор-ўқитувчиларидан тўлов-шартнома асосида харид қилинган ўқув ва илмий материаллар фойдаланувчиларга электрон тарзда сотиб олиш имконияти берилади.24. Академиянинг Бухгалтерия ва режа-молия бўлими Академия, таълим ва илмий-тадқиқот муассасалари изланувчи-тадқиқотчилари, профессор-ўқитувчилари томонидан тайёрланган ҳамда масъул тармоқлар томонидан тавсия этилган ўқув ва илмий материалларни Электрон ахборот кутубхонага жойлаштиришда муаллифлик ҳуқуқини таъминлаш мақсадида қонунчиликда белгиланган тарзда шартномаларни расмийлаштиради ва муаллифларга қалам ҳақи тўлашга масъул ҳисобланади.25. Электрон маълумотлар базасида ўқув ва илмий материалларни сотишдан тушадиган маблағлар Академия ҳисобварағида жамланади.26. Электрон маълумотлар базаси фаолиятини таъминлашга масъул ходимлар қонунчиликда белгиланган тартибда қўшимча равишда рағбатлантирилади.



27. Мазкур Низомни амалга ошириш билан боғлиқхаражатлар ўқув ва илмий материалларни сотишдан тушадиган маблағлар ҳамда Вирутал академияда тўлов-шартнома асосида ўқитишдан тушадиган маблағлар ҳисобидан қопланади.
VIII. Якуний қоидалар28. Электрон маълумотлар базаси ресурсларини яратиш, улардан фойдаланиш ва уларни тақдим этиш "Муаллифлик ҳуқуқи ва турдош ҳуқуқлар тўғрисида”ги Ўзбекистон Республикаси Қонуни талабларини ҳисобга олган ҳолда амалга оширилади.29. Мазкур Низомдан келиб чиқадиган барча низолар ўзаро келишув йўли билан, келишувга эришилмаган тақдирда эса қонунчилик ҳужжатларида белгиланган тартибда ҳал этилади.




